
Како да се приклучите 
на Акциската група за 
социјална вклученост

Пријавувањето интерес за приклучување кон 
групата SIAG завршува во петок, 19 септември 
2025 година.

Што претставува Акциската група за социјална вклученост?
Градот Витлси, со поддршка од државната влада, започнува 
организирање на нова група наречена Акциска група за социјална 
вклученост (SIAG). 

Оваа група ќе се сосредоточи на социјалната вклученост и поврзување.  
Ќе истражува начини како да им се олесни на луѓето да учествуваат 
во животот на заедницата и да се чувствуваат дека навистина некаде 
припаѓаат.

Работата на групата SIAG ќе биде заснована на докази и повратни 
мислења од заедницата за да разбере што е најпотребно.  Потоа ќе 
одлучува како најдобро да ги поддржи проектите водени од заедницата 
коишто ја подобруваат пристапноста и коишто ги зближуваат луѓето.

Групата ќе вклучува 12-14 луѓе од различно потекло за да се осигури 
дека ќе се слушнат различни гласови и мислења.  Ние сме посветени на 
создавање безбеден простор заснован на почит.

Дали треба да се пријавам?
Бараме луѓе кои имаат различни вештини и перспективи и кои сакаат 
да учат едни од други.  Групата SIAG на градот Витлси ќе вклучува 
комбинација од луѓе кои:  

•	 Наполниле 18 години или се постари

•	 Живеат и работат во сите области на општината

•	 Се добро поврзани со различни групи во заедницата

•	 Припаѓаат на разни заедници вклучувајќи лица со попреченост, 
ЛГБТКИА+, домородни народи и мултикултурни и бегалски заедници

•	 Доживеале тешкотии или неволји, вклучувајќи предизвици со 
менталното здравје, бездомништво, невработеност, семејно 
насилство, самохран родител или семеен старател или други 
околности што влијаат на чувството на вклученост

Советниците и вработените во градот Витлси немаат право да се пријават.



Што ќе правам?

•	 Ќе ги споделувате вашите искуства, знаење 
за заедницата и локални мрежи 

•	 Ќе помагате во утврдување на потребите 
на локалното население, на постојните 
иницијативи и недостатоците во нашата 
заедница во поглед на социјалната 
поврзаност и вклученоста

•	 Ќе соработувате со другите членови на 
групата SIAG за да одлучите како ќе се 
користат средствата

•	 Ќе воспоставите релации со пошироката 
заедница заради споделување информации и 
соработка на нови идеи

•	 Ќе добивате обука за стекнување знаење и 
вештини, како и надосмест како признание за 
вашето учество

На што се обврзувам?

•	 Да бидам дел од работата на групата SIAG во 
период од 18 месеци 

•	 Учество на двонеделни состаноци од крајот 
на октомври до почетокот на декември 
2025 година, и од средината на јануари до 
април во 2026 година, а потоа на месечни 
состаноци од мај 2026 година понатаму

•	 Присуство на обуки за учење и градење 
вештини (во рамки на часовите за состаноци)  

•	 Присуство на настани во заедницата заради 
промовирање на работата на групата SIAG, 
кога е можно 

•	 Подготвеност за учење и добра соработка со 
другите членови

Кога ќе се сретнеме?

Состаноците на групата SIAG ќе се одржуваат 
во вторник или во четврток, во зависност од 
достапноста на членовите на групата.  Секој 
состанок ќе трае 90 минути или 2 часа. 

Ќе бидат обезбедени опции за просторија за 
одржување на средбите, а членовите заеднички 
ќе избираат каде ќе се состануваат.  Сите места ќе 
бидат достапни.  Поддршката ќе биде достапна за 
оние на кои им е потребна.

Што ќе добијам?
Членовите на групата ќе добиваат надомест за 
присуство на состаноци и на обуки како признание 
за нивните вештини и придонес.  Трошоците за 
патување, толкувачи/преведувачи и грижа за деца 
исто така може да бидат покриени, доколку тоа го 
поддржува учеството на членот.

Како можам да се пријавам?

Преку скенирање   
на QR-кодот

За да го изразите вашиот интерес да станете  
член на групата SIAG, можете да го пополните 
онлајн образецот на местото на интернет 

 engage.whittlesea.vic.gov.au/siag

Можете исто така да изберете да: 

• 	 Поднесете пополнета хартиена копија од 
образецот до Советот

• 	 Поставите кратко видео коешто одговара на 
клучните прашања

• 	 Да се јавите на 10-минутен разговор со 
координаторот на групата SIAG или со 
службеникот на проектот

Доколку претпочитате една од овие опции или 
ви е потребен преведувач, или пак некакво 
прилагодување за да се пријавите, ве молиме 
стапете во контакт со нас на местото на интернет  

 SIAG@whittlesea.vic.gov.au или јавете се на  
 9407 5907 за да разговарате за опциите. 

http://www.engage.whittlesea.vic.gov.au/siag

